
جیاوازی یەكەم خۆشەویستی 
لەگەڵ ئەوانی تر چییە

 زۆربەی هەرە زۆری 
مرۆڤەكان لە قۆناغێك لە 
قۆناغەكانی ژیانیاندا، 
بەتایبەتیش لەسەر وەختی 
هەرزەكاریدا، بەشێوەیەك لە 
شێوەكان خۆشەویستییان كردووە. 
جا یا ئەوەتا لەو خۆشەویستییەدا 
ناكام و نائومێد و بێ دەرەنجام 
بوونە، كە زۆربەی جارانیش بەم 
شێوەیە، ئەو جۆرە خۆشەویستییە 
كۆتایی پێهاتووە یانیش زۆر كەم 
رێككەوتووە ئەو خۆشەویستییە  
بووبێتە هۆی بەیەكگەیشتنی 
هەردوو خۆشەویست. جا ئەوەی 
كە لێرەدا دەیورووژێنین ئەوەیە، 
ئەگەر ئەو خۆشەویستییە 
نەگەیشتە ئەنجام و دوو 
خۆشەویستەكە نەگەیشتنە یەك 
و نەبوونە هاوسەری یەكتر، 
ئایا ئەو خۆشەویستییە لە 
بیر دەكرێت، تا چەند دەبێتە 
مایەی ئیرەیی و )غیرە( لە 
یەككردنی نێوان دوو هاوسەر، كە 
هەردووكیان یان یەكێكیان ئەو 

رابردوووەی هەبێت..؟

؟!

هەندێك كەس لەو بڕوایەدان كە خۆشەویس������تی یەكەم زۆر بە 
زەحمەت لەبیر دەكرێت، یان هەر لەبیر ناكرێـت بەڵام شوێنەوارەكەی 
تەنیا لە یادەوەریماندا دەمێنێتەوە و بەس. لەو رووەوە ئەندازیار )ژیار 
س������ێوكانی( لە بیركردنی خۆشەویستی یەكەم بە شتێكی مەحاڵ 
دەزان������ێ، بەڵام پێی وایە لە رووی كاریگەرییەوە لە كەس������ێكەوە 
بۆ یەكێكی تر دەگۆڕێ. ئ������ەو دەڵێ: پێموانییە مرۆڤ بتوانێ 
خۆشەویس������تی یەكەم لە یاد بكات، بەتایبەتی هی س������ەردەمی 
ه������ەرزەكاری. چونكە مرۆڤ لەو س������ەردەمەدا زۆر دڵناس������ك 
و هەس������تیار و شاعیرانەیە، خۆی سروش������تی خۆشەویستی ئەو 
قۆناغەش وایە كە خۆشەویستییەكی پاكیزەیی )واتە عذری(یە. 

بۆیە مرۆڤ زۆر پێی كاریگەر دەبێت.
من كە هێش������تا ژنم نەهێناوە و تەمەنیش������م )26( ساڵە، بەڵام 
یەكەم خۆشەویستیم كە لە تەمەنی )17( ساڵیدا بوو، هەرچەندە 
ماوەكەشی كەم بوو، تەنیا )4-5(مانگێكی خایاند، بەڵام هەرگیز 
لە بیرم ناچێتەوە، بە دڵ حەزیش دەكەم ئەگەر بش������ێ رۆژێك لە 
رۆژان، دیس������ان بتوانم ئەو خۆشەویستییەم بژێنمەوە، دووبارە ئەو 
كچەم خۆش دەوێتەوە، بەڵام ئەوە قەت رووناداتەوە چونكە كچەكە 
س������اڵانێكە ش������ووی كردووە. تەنانەت ئەو یەك دوو جارەش كە بە 
رێك������ەوت بینیومە، كۆڵێك خەمم خ������واردووە و برینم كولاوەتەوە. 
چەندی������ن رۆژ كەوتوومەتە نێو داڵغە و تێڕامانەوە. بەڵام تازە چ 
فایدەیە، رۆیشت و رۆژگار لە یەكی كردین و ببڕای ببڕ ناتوانین 
رابردوومان دووبارە بكەینەوە. هەر بۆیەشە تا ئێستاش بە خەیاڵی 

ئەو خۆشەویستییە دەژیم.
هەندێك كەس������یش پێی������ان وایە كە خۆشەویس������تی یەكەم وەك 
یادگارێ������ك لە دڵ و دەروونمان دەمێنێتەوە و بەس. واتە خەیاڵێكە 
و دەس������تەمۆ كراوە. هەوەك خاتوو )ئەژین رەش������اد( دەڵێ: یەكەم 
خۆشەویس������تیم لە تەمەن������ی )15( س������اڵیدابوو. لەگەڵ كوڕێك 
یەكترمان خۆشویست. بەڵام خۆشەویستییەكە چونكە شەرمێكی 
هەرزەكارانەی تێدابوو تەنیا یەكتر دیتن بوو، لەس������ەربانی ماڵەوە. 
ئەو كوڕەی كە خۆشم دەویست دراوسێمان بوو، ماڵمان لە تەنیشت 
یەك ب������وو، تەنیا دیوارێكم������ان بەین بوو، ئەوان كە س������اڵێك بوو 
هاتبوون������ە ئەو خان������ووە، لەگەڵ كوڕەكەیان ك������ە وەكو من پۆلی 
سێیەمی ناوەندی بوو، هەردووكمان تاقیكردنەوەی بەكالۆریامان 
هەبوو، بەو هۆیەوە كە كتێب و دەفتەرمان لە یەك دەخواست، لێك 
نزیك بووینەوە و ئیدی دوای ماوەیەك یەكتریمان خۆش ویس������ت. 
ج������ا رۆژێك نا رۆژێك ی������ان یەك دوو رۆژ جارێ������ك بە بیانووی 
تاقیكردنەوە و خوێندن دەچووینە سەربان و لەسەر ئەو ستارەیەی 
كە س������ەربانی ماڵی هەردووكمانی لێك جیا دەكردەوە كتێبەكانمان 
دادەنا و ئەو ل������ەو بەرە منیش لەو بەرە، بەرامبەر یەك دەكەوتینە 
ئاخاوت������ن.. دوای تەواوبوونی تاقیكردن������ەوەكان، ماڵی ئەوان لە 
گەڕەكەك������ەی ئێمە باری كرد و لەگ������ەڵ كوڕەكە لێكدابڕاین.. 
ئینجا ئێس������تاش لە بیرمە ئەو رۆژەی كە كوڕەكە هەواڵی دامێ 
كە دوای تەواوبوونی تاقیكردنەوە ماڵیان باردەكەن و دەڕۆن، خۆم 
بۆ نەگیرا و بە چاوی پڕ فرمێسكەوە لەسەربان هاتمە خوارەوە و 
چوومە ژوورەكەی خۆم، تێر و پڕ گریام. ئەو رۆژەی هەواڵەكەی 
دامێ تا باركردنیان، نزیكەی پێن������ج رۆژی خایاند، ئەو ماوەیە 
ئۆقرەم لێ بڕابوو، دڵتەنگ و نیگەران و هەمیشە ماخوڵانم بووم 
بەڵام ئیدی قەدەرمان وابوو لێكدابڕێین و جودابینەوە. تا نزیكەی 
ساڵێكی دوایش ش������وێنەواری لەسەرم مابوو، هەمیشە لە خەیاڵ 
و بیروهۆشم بوو. بەڵام پاشان وردە وردە كاریگەرییەكەی لەسەرم 

كوڕێك: 
تا ئێستاش بە 
خەیاڵی یەكەم 

خۆشەویستیم دەژیم

كچێك: 
یەكەم خۆشەویستیم 

تەنیا یادگارییەكە و 
بەس

ژنێك: 
حەز ناكەم مێردەكەم 
باسی یەكەم خۆشەویستی 
خۆیم بۆ بكات

كەمب������ۆوە دواتر ئەوەی زۆر پێی دڵتەنگ ب������ووم، ئەو كوڕە بۆ 
رۆژێكیش بەلای ماڵمانەوە نەهات، چۆن رۆیی، ئیدی جارێكی 
ت������ر بەدیار نەكەوتەوە. منیش هەوڵمدا ئیت������ر لە بیری بكەم. كە 
چوومە زانكۆ بە تەواوەتی ش������وێنەواری لەناو هەست و دەروونم 
كەم بۆوە و تەنیا وەك خەیاڵێكی خۆش������ی س������ەردەمێكی ژیانی 
هەرزەكاریم مایەوە. ئێستا تەنیا یادگاریێكە و، خۆشەویستییەكی 

هەرزەكارانەم بوو بەس.

ئەزموون������ی خۆشەویس������تی یەكەم، ی������ان وەك دەڵێن یەكەمین 
خۆشەویس������تی لای هەندێك كەس مای������ەی ئیرەی و زۆرجاریش 
دەبێتە هۆی )غیرە( كردن. خاتوو )نەجیبە سابیر( كە فەرمانبەرە 
و تەمەنی )31(س������اڵە، نزیكەی هەشت ساڵیش دەبێ كە شووی 
كردووە یەكێ لەوانەیە بەڕاش������كاوی دان بەوە دادەنێ كە ئەو حەز 
ناكات مێردەكەی هیچ كاتێك باس������ی یەكەم خۆشەویستی خۆی 
بۆ بكات، تەنانەت ئەگەر تەنیا وەك گێڕانەوەی سەربوردەیەكیش 
بێت. ئەو دەڵێ: تازە لەگەڵ مێردەكەم زەماوەندمان كردبوو كە ئەو 
هەندێ جار ئەگەر بۆ ش������ۆخی بێ یان بە مەبەستی گێڕانەوەی 
یادگارەكانی بێ، باسی یەكەمین خۆشەویستی خۆی بۆ دەكردم 
ك������ە لە س������ەردەمی هەرزەكاریدا كردوویەتی. س������ەرەتا هەر وەك 
ش������تێكی ئاس������ایی وەرمدەگرت، بەڵام دواتر كە رێكدەكەوت ئەو 
باس������ەی دەگێڕایەوە زۆرم پێ ناخۆش بوو، بە تەواوەتی قەڵس و 
بێزار دەبووم. هاوسەرەكەش������م كە زانی بەڕاستی گێڕانەوەی ئەو 
ج������ۆرە یادگارییانە تووڕە و قەڵس������م دەكات و پێی نیگەران دەبم، 
رێزی لە هەس������ت و س������ۆزم دەنا و بەڵێنی دام������ێ كە چیتر ئەو 
باسانە نەكاتەوە. ئیتر چیدیكە ئەو باسە بێزاركەرانەم نەبیست و لە 
كۆڵی كردمەوە. هەر چەندە ئەو دەیگوت ئەمە تەنیا رابردوویەكە 
و مەحاڵ������ە رۆژگار بۆ دواوە بگەڕێتەوە و دووبارە ئەو ش������تانەی 
رابردوو رووبدەنەوە، بەڵام من لە رووی دروونییەوە هەر پێم ناخۆش 

بوو.
ئەگەر بۆ ژنێك ئەس������تەم بێ قبوڵ بكات پیاوەكەی باس������ی 
راب������ردووی عاتیفی خۆی بكات، ئەی پیاو بەرگەی گێڕانەوەی 
ئەو جۆرە رابردووانەی ژنەكەی دەگرێ؟ با بزانین )سەرباز عەلی( 
كە وەستای خانووە چی دەڵێ: بۆ پیاو زۆر زەحمەتە قبوڵ بكات 
ژنەكەی باسی مێژووی دڵداری خۆی بۆ بكات. ئاخر ئەوە چۆن 
دەبێ؟ من بەرێكەوت لە س������ەرەتای ژیانی هاوسەرێتیم باسێكی 
لەو جۆرەم لەگەڵ خێزانەكەم كردەوە ئەو شێتگیر بوو. كە ئەویش 
ش������تێكی لەو بابەتەی خۆی بۆم گێڕایەوە من هەر ئەوەندەم پێی 
گوت جارێكی تر قس������ەی وەهات ل������ەزار نەیەتە دەرەوە. چونكە 
گوتم ئەگەر جارێكی تر قسەی وەهات لێ ببیستم مەحاڵە بتوان 

لەگەڵم بژی.
بەڵام هەندێك پیاوی تر ئەمە بە ش������تێكی ئاسایی دادەنێن و 
بە بەش������ێك لە رابردووی ژیانی هەرزەكاری و گەنجێتی مرۆڤی 

دەزانن.
مامۆس������تا )س������الار محەمەد( كە مامۆس������تای دواناوەندییە 

دەڵێ:
من یەكەمین خۆشەویس������تی بە ئەزموونێكی خۆش دەبینم چ 
كچ پێیدا رەت بووبێ چ كوڕ. بە مەرجێك خۆشەویستییەكە وەك 
دەڵێن خۆشەویستییەكی )عذری( بێت. تەنیا هەست و سۆز بێت. 
ئەگ������ەر لەو چوارچێوەیە بێت چ قەیدییە مرۆڤ وەك ئەزموون و 

رابردوویەك، وەك یادگارییەك بۆ خۆشی بیگێڕێتەوە.

پیاوێك: 
ئەگەر ژنەكەم جارێكی 
تر باسی خۆشەویستی 
یەكەمی خۆیم 
بۆ بكات مەحاڵە بهێڵم 
لەگەڵم بژی

لەبیركردن نیعمەتێكە ژیان 
جوانتر دەكات!!

ئا: بێگەرد حوسێن

 لە توێژینەوەیەكی 
زانستییدا كە سەنتەری 
لێكۆڵینەوەی ئەمریكی 

پێی هەستاوە، هاتووە ئەو 
كەسانەی رۆژانە زیاد 
لەپێویست كار دەكەن و 
یان بەهۆی سروشتی  
پیشەكەیانەوە قسە زۆر 
دەكەن زیاتر لەكەسانی 

دیكە رووبەڕووی لەبیركردن 
دەبنەوە، هەمان توێژینەوە 
ئاماژە بۆ ئەوەش دەكات 

كە لەبیركردن پەیوەندییەكی 
راستەوخۆی بە تەمەنەوە 

نییەو گەنجانیش هاوشێوەی 
پیرەكان تووشی دەبن، هەر 

لە توێژینەوەی ناوبراودا 
باس لەوەكراوە  لەبیركردن 
بە تایبەتی لەبیركردنی 

رووداوو هەڵوێستە ناسروشت 
و ناخۆشەكان میكانیزمێكی 
بەسوودە بۆ دەروونی مرۆڤ 
تابتوانێ رێك و تەندروست 
بەردەوامی بە ژیانی خۆی 
بداو لە گرێ و نەخۆشییە 

دەروونییەكان بەدووربێ.

لەبیركردن نیعمەتی 
خواوەندە دڵ و دەروون 
لە ژەنگی رۆژگار خاوێن 
دەكاتەوە

گەر لەبیركردن 
نەبوایە ژیان 
مەحاڵ بوو

- خاتوو )تابان عەبدووڵا(ی تەمەن )22( ساڵان وێڕای ئەو 
قسانە پێی وایە )لەبیركردن( چاكترین میكانیزمە بۆ رووبەروو 
بوونەوەی ئەوانەی غەدرو ناپاكیت  لێدەكەن ، چونكە وەك ئەو 
دەڵێت: )گەر لەبیركردن نەبوایە ژیانی مرۆڤ مەحاڵ دەبوو( 
)تابان( قوتابی كۆلێژە باس������ی لەوەكرد زۆر قسەو كرداری 
مرۆڤی ئەو زەمانە هێندە نابەجێ و ناشایستەن تەنها چارەسەر 
بۆیان، لەبیركردن و وەڵام نەدانەوە، هەروەها گوتیش������ی: ئەی 
ئەگ������ەر لەبیریان نەكەین چ بكەی������ن؟ لەبیركردن هۆكارێكە تا 

بتوانین ئاسوودەو تەبا بژین، بێ گرفت و چارەسەری.
)تابان( باس������ی لەوەش كرد لێكۆڵینەوەكانی واری زانستی 
دەروونناسی گەیش������توونەتە ئەو راستییەی لەبیركردن هێگجار 
گرنگ و پێویس������تە، هەرگیز نابێ مرۆڤ سڵ بكاتەوە لەسەر 

خۆراهێنان لەسەری.
- بەڵام بەبۆچوونی مامۆس������تا )هیوا رەشید( لەبیركردنی 
ئازیزان زۆر ئەس������تەم و قورس������ە بۆیە دەڵێت: هەمیش������ە دڵم 
لەگەردەكانی رۆژگار پاك دەكەمەوە و شتی خەراپ لە دڵمدا 
ناهێڵم، بەڵام لەگەڵ ئەمەش������دا زۆر شت هەن لە دڵی مرۆڤ 
ناچنە دەر، هیوا گوتی: جاری واهەیە بەهۆی هەندێ حاڵەت 
كە بەسەرماندا دێت تووش������ی لەبیركردن دەبین و نازانین چی 
دەكەی������ن و چیم������ان كردووە، بەڵام هەرچۆنێ������ك بێ  نابێ بێ 
وەفابی������ن و دۆس������تەكان یان هەندێ یادەوەری ش������یرینی ژیان 
لەبیر بكەین، مامۆس������تا گوتیش������ی: ئەوەتا چەند ساڵە دایكم 
وەفاتی كردووە بەڵام بەهۆی پەیوەنییە رۆحی و مرۆڤانەكەیەوە 

نەمتوانیوە لەبیری بكەم.
- )فاتیم������ە حەس������ەن( یەكێكە ل������ەو ئافرەتانەی كە خۆی 

گوتەن������ی زۆر ش������تی لە یاد 
زۆرجار  دەڵێ������ت:  و  دەچێتەوە 
كارێكیان پێ راس������پاردووم یان 
خۆم وەع������دم داوە كارێك بكەم 
بۆ یەكێك لە دۆس������تەكانم یان 
منداڵەكانم، بەڵام دواتر لەبیرم 
كردووە و كاتێك پێیان گوتووم 
نەمزانیوە چیان وەڵام بدەمەوە، 
چونكە جارێك و دوان نەبووە، 
)فاتیمە( هێم������ای بۆ ئەوەش 
كرد: م������رۆڤ ناتوانێ هەموو 
ش������ت لەبیر بكات مەگەر زۆر 
كەمتەرخەم بێ، زۆر سەردانی 
پزیشكم كردووە ئەویش هەموو 
هۆكارەكان������ی گەڕان������دەوە بۆ 
نیگەرانیم، خۆ ئێمەی ئافرەتیش 
ئەوەندە لە چوارچێوەی ماڵداین 
پێ  دڵنەواییمان  نییە  شوێنێك 

ببەخشێ.
- ب������ە بۆچوون������ی )ئومێد 
قوتابیش  ی  عەبدول������ڕەزاق( 

لەبیركردن لە هەندێ حاڵەت زۆر ئاس������وودەییت پێ دەبەخشێ 
بۆیە دەڵێت: وەكو خۆم یەكێكم لەو كەسانەی كە هەمیشە شت 
لەیاد دەكەم و زۆر زاڵم بەسەر خۆشمدا، بەڵام بەداخەوە زۆرجار 
هاوڕێكانم ئەو حاڵەتەیان رەچاو نەكردووە و هەمیشە بوغزاوی 
بوونەو لایەنە ئیجابییەكانیان لەیاد كردووە بێگومان دیارە ئەوەش 

سیفەتی مرۆڤی لەخۆبایی و خۆویستە.
- )نازێ وەتمان( یش تەمەن )26( ساڵانە گوتی: پێویستە 
مرۆڤ لەبەر باری تەندروستی هەموو شتێك بەهەند وەرنەگرێ 
و لەبیر خۆی بباتەوە باشە، بەڵام پرسیاری ئەوەشی كرد: مرۆڤ 
چ������ۆن دەتوانێ خیانەت لەبیر ب������كات؟ بە تایبەتی كە لەلایەن 
كەس������انی نزیك یان ئازیزێكت لێت بكرێ،یان مەرگی ناوادەی 
كچێكی ئازیز، ئەو پێی وای������ە ئەو حاڵەتانە لە مرۆڤێكەوە بۆ 
مرۆڤێكی دیكە دەگۆڕێ و جیاوازی هەیە، )نازێ( گوتیشی: 
زۆرجار كە لەماڵەوە هەڵس������وكەوتێك دەكەم  گەر هاوسەرەكەم 
بەدڵی نەبێ تا ماوەیەكی دوورو درێژ لەبیری ناكات بێگومان 
هەر بە قس������ەی )نازێ( ئەوە كاریگەری خەراپ دەكاتە سەر 

ژیانی هاوسەری و پەیوەندی نێوان ژن و مێرد.
- )ئەحمەد قادر(یش سەبارەت بە باسەكەمان گوتی: هەموو 
مرۆڤێك خاوەن هەس������ت و نەس������تە، بەڵام قەت قسەی ناشیرین 
یان ئەو كەس������انەی كە بەرامبەرم رق و كینەیان نواندووە ناتوانم 
بێدەن������گ ب������م و دڵم لە گەردی وان پاك بكەم������ەوە، بۆ نمونە 
رۆژێكیان یەكێ لە دراوسێكانم قسەیان بە منداڵەكانم گوتبوو 
كە پرسیارم كرد یەكێكی بەتەمەن و خاوەن ژن و منداڵ بوو بۆیە 
ئەو قس������انەی ئەو بە منداڵەكەمی گوتبوو من هەر لەیادمن، 
هەروەها پێش������ی وابوو كە س������ەر قاڵی و كاری زۆر یارمەتی 
لەبیركردنی ش������تە  ب������ۆ  دەرن 

ناشیریینەكان.
- دواجار كۆمەڵناس )نەژاد 
روویەكەوە  چەند  لە  پیرۆت( 
باسەكەمان  بۆ  شیكردنەوەی 
لەبیركردن  گ���وت���ی:  ك�����ردو 
لەبیركردنی  هەیە،  دوولایەنی 
ئیجابی  كارێكی  ب��اش  شتی 
نیە، چونكە سروشتی مرۆڤ 
رازاوەیە  وەفاوە  یادەوەری و  بە 
نەك چاكو خەراپ بەیەك چاو 
تەماشا بكرێت، )نەژاد( گوتی: 
پێویست  لە  زیاد  كە  ئەوانەی 
شت لەیاد دەكەن، بێگومان لە 
دەژیەن  ئاسایی  ن��ا  بوارێكی 
شتێكن،  گ��رف��ت��اری  ح��ەت��م��ەن 
ئەوە  مانای  زۆر  لەبیركردنی 
نییە میكانیزمێكی سەركەوتووە 
كۆمەڵ   ل���ەوان���ەی���ە  ب��ەڵ��ك��و 
بەكەسێكی كەمتەرخەم تەماشا 

بكات.  

                            فیتنەی نێو خێزان
 ئێوارەیەكی درەنگ 
وەخت بوو، كە چوار پێنج 

كەسی بریندار لە رێی 
پۆلیسەوە، گەیاندرانە 

نەخۆشخانەی فریاكەوتن 
كە لە نێوانیاندا كەسێكی 
كوژراویش هەبوو. چوار 

پێنج كەسەكە هەر یەكە و 
شوێنێك یان زیاتریان بریندار 

و بە خوێن بوو.
پزیشك و كارمەندانی 

نەخۆشخانە، لە ژێر 
چاودێری پۆلیسەكان 
خەریكی تیماركردن و 

چارەسەركردنیان بوون.. 
دوای چارەسەركردنیان 
بەپێی راپۆرتی پزیشك 

دەركەوت كە بریندارەكان 
حاڵیان ترسناك و شڕ 

نییە كە پێویست بكات 
لە نەخۆشخانە بخەوێنرێن 

تەنیا یەكێكیان نەبێ، 
بۆیە بنكەی پۆلیسی 
نەخۆشخانە، پەڕاوی 

لێكۆڵینەوەیانی 
رێكخست و برایە بەردەم 

دادوەری ئێشكگر، ئەویش 
بڕیاری بەندكردنی بۆ 

ماوەی شەو و رۆژێكیانی 
دا تاوەكو دادوەری 
تایبەتمەند دەیبینێ.

ئیتر دوای نزیكەی 
كاتژمێرێك مانەوە لە 
نەخۆشخانە، رەوانەی 

بەندیخانەی محەتەكران. 
ئەمانە كەسوكاری دوو 
بەرەباب بوون و بە ژن و 
ژنخوازی خزمایەتی لە 

نێوانیاندا هەبوو..

 پارێزەرێك: 
نەرمین هۆی سەرەكی 
ئەو شەڕ و 
فیتەنەیەبوو 
چونكە كێشەكەی زیاد لە 
پێویست گەورە 
كرد و براكانیشی 
تێوەگلاند

سەرهەڵدانی ناكۆكی بەهۆی دابەشكردنی بەشەمیراتەوە
)نەرمین( دوو سێ ساڵێك بوو لەگەڵ )حەسەن(ی ئامۆزای 
زەماوەن������دی كردبوو.. ب������ەڵام دوای بەس������ەرچوونی نزیكەی 
س������ێ ساڵان بەسەر هاوسەرێتیان، لەس������ەر بەشە میرات دەبێتە 
ناكۆكی������ان. ناكۆكییەكەی������ان لەوەدابوو كە باوك������ی )نەرمین( 
موڵكێك������ی بە میرات بۆ بەجێ دەمێنێ كە هی باپیریان بووە، 
بەڵام باوكی )نەرمی������ن( بەر لە مردنی ئیدارەی ئەو موڵكەی 
كردووە. كە دەش������مرێ، براكانی )نەرمین( هەوڵدەدەن موڵكەكە 
بفرۆشن و تەنیا بەخۆیان وەریبگرن واتە لە نێو خۆیاندا دابەشی 
بكەن بێئەوەی بیدەنە میراتگرەكانی تر كە )حەسەن( و براكانی 
دەگرتەوە.. )نەرمین( لە بەش������ە میراتی خۆی خۆش دەبێ بۆ 
براكانی خۆی، بەڵام )حەس������ەن( داوای بەشی خۆی دەكات. 
هێشتا میراتەكە نەفرۆشراوە ئێوارەیەكیان )حەسەن( و )نەرمین( 
لەس������ەر ئەو بابەتە دەكەونە قسە و وردە وردە قسەكانیان تووند و 
گرژ دەبێ و دەبێتە دەمەقاڵی و لەو مش������تومڕانەیان )نەرمین( 
بە )حەس������ەن( دەڵێ: تۆ كابرایەكی پوولەكی و چاوت لە بەشە 
میراتێكە كە لە راس������تیدا تەنیا هەق������ی بابم و براكانمە، بە چ 
حەقێ������ك داوای میرات دەكەی.. ئیتر بەردەوام دەبێ لە قس������ە 
پێگوتن و هێرش كردنە س������ەر حەس������ەنی مێ������ردی. تا دەگاتە 
ئەو رادەیەی حەس������ەن چیدیكە بەرگەی قس������ەكانی ناگرێ و 
ش������ەقەزللەیەكی تووند لە بناگوێی نەرمی������ن دەدات. ئەویش 
دەیكاتە قیژە و هات و هاوارێكی زۆر و یەكسەر تەلەفۆنێك بۆ 
براكانی دەكات و ئیش������ەكە زۆر لە قەبارەی خۆی زیاتر گەورە 
دەكات و دەڵێ وەرن وا حەسەن كوشتمی و دەردەپەڕێ و دەچێتە 
پێش دەرگای ماڵەكەیان. حەس������ەنیش ك������ە زانی ئەوان وادێن، 
ئەوی������ش تەلەفۆن بۆ براكانی خ������ۆی دەكات. دوای ماوەیەكی 
كورت براكانی حەس������ەن دەگەنە ماڵی������ان، هەر یەكە و دارێكی 
ئەس������توور یا بۆڕییەك لەگەڵ خۆی دێنێ. پاش گەیش������تنی 
ئەوان، براكانی نەرمینیش دەگەنە ش������وێنەكە و ئەوانیش وەكو 

ئەوان خۆیان چەكدار دەكەن.
هەر كە دەگەنە بەرامبەر یەكتری یەكس������ەر بێ پرس������یار لە 
ی������ەك كردن و بێ ئەوەی كەس دەرف������ەت بەوی تر بدات بزانێ 
مەس������ەلە چییە، پەلاماری یەكتر دەدەن و هێرش دەكەنە س������ەر 
یەكت������ری. ئیدی بەناو یەك دەكەون و س������ەروپۆتەڵاكی یەك لە 
خوێ������ن وەردەدەن و یەكێك لە براكانی نەرمین دەمانچەیەكی پێ 
دەبێ، لەناو ش������ەڕەكەدا دەمانچەكە دەردێنێ و تەقە لە براكانی 
حەس������ەن دەكا دوو كەس بریندار دەب������ێ، یەكێكیان دوای چەند 
خولەكێك هەر لەوێ گیان لە دەس������ت دەدات، ئەویتریش������یان بە 
گوللەیەك پێیەكی بریندار دەبێ، ئەوانە بەو ش������ێوەیە خەریكی 
لێكدان و ش������ەڕ دەبن تاوەكو خەڵكی گەڕەك و پاشانیش پۆلیس 
لێكیان دەكەنەوە. پۆلیس هەر هەموویان دەگەیەنێتە نەخۆشخانە، 
دواتر تەنیا ئەو كەسەیان نەبێ كە گوللەیەكی بەر پێی كەوتووە 

ئەوانیتر، دەبەنە بەندیخانە..
روون بوونەوەی كێشەكە

دوای دەس������تگیركردنی هەردوولا، پاش چەند رۆژێك هۆی 
شەڕەكە بۆ دادگا روون دەبێتەوە. ئینجا )نەرمین(یش دەستگیر 
دەكرێت، چونكە حەس������ەن و براكانی سكاڵایان لە دژی ئەویش 
تۆماركردبوو. ئینجا لەبەر ئەوەی تاوانی كوشتن لەناو كێشەكەدا 
دەبێ، بۆیە براكانی حەسەن لە رێی خزمانیان پارێزەرێك دەگرن. 
پاش������ان كە هەردوولا هێور دەبنەوە، دادگا بڕیاری ئازادكردنی 

ژنێك 
دەبێتە 
هۆكاری 
شەڕی 
نێوان دوو 
خێزان و
 گیان لە 
دەستدانی 
كەسێك

نەرمین و حەسەن 
لەسەر بەشە میراتی 

بنەماڵەكەیان 
دەبێتە شەڕ و 

مشتومڕیان

حەس������ەن و براكانی دەدات 
دەس������تەبەری  بەش������ێوەی 
ت������ا یەكلای������ی بوونەوەی 
براكان������ی  كێش������ەكە. 
خۆیان  ب������ۆ  نەرمینی������ش 
بەمشێوەیە  دەگرن،  پارێزەر 
ه������ەردوولا هەوڵ������دەدەن لە 
كێشەكە دەربچن بێ ئەوەی 
لێی تاوانبار بن. پارێزەرانی 
پێش������نیار دەكەن  هەردوولا 
كە خزمان������ی هەردوولا بە 
ئامادەبوون������ی پیاو ماقوڵ 
و ردێن س������پیانی هەردوولا 
دانیش������ن و هەوڵبدەن بزانن 
هۆی راستەقینەی شەڕەكە 
چییە، بەڵكو بتوانن بگەنە 

رێكەوتن و پێكهاتن. ئەوەبوو چەند جارێك بە هەوڵی خێرخوازان 
خزمانی هەردوولا بەیەكەوە دانیشتن و دەركەوت مەسەلەكە تەنیا 
نەرمینی ژنی حەس������ەن فیتنەكەی هەڵك������ردووە و بۆتە هۆی 
هەڵگریس������انی ئەو ش������ەڕە گەورەیە. هەردوولا گەیش������تنە ئەو 
قەناعەتەی كە دەكرا مەس������ەلەكە بەڕێ������ی گفتوگۆی خزمانە 
چارەس������ەر بكەن و هەر كەس������ە و مافی خۆش������ی وەربگرێ و 
مەس������ەلەكەش بەو رادەیە نەگەیشتبا. كەچی كار گەیشتە ئەو 
شتەی كە پێی گەیشت. هەمووش هاتنە سەر ئەو بڕوایەی كە 
با لەوەندە زیاتر تەش������ەنە نەكات و كێش������ەكە ئاڵۆزتر و ترسناكتر 

نەبێت.
چارەسەركردنی كێشەكە، بەڵام چۆن..؟

چارەسەركردنی كێش������ەكە ئاڵۆزبوو، بەڵام خواستی هەردوولا 
هۆكاری كۆتایی پێهێنانی ب������وو.. هەر وەك پارێزەر )ن.خ.س( 
دەڵێ: هەردوو بنەماڵە دوای ئەوەی كە لەسەر شتێكی پووچ كە 
دەكرا بە قس������ە و گفتوگۆیەكی سادەی نێوانیان ناكۆكییەكەیان 
چارەس������ەر بكەن بێ ئەوەی بگاتە رادەی نەك شەڕكردن بەڵكو 
تەنان������ەت زویربوونیش، بەڵام ئی������دی لایەنی ژنەكە هەڵچوون و 
نەیانتوانی دان بە خۆیاندا بگرن، لایەنی پیاوەكەش كە ناچاربوونە 

بەرگ������ری لەخۆیان بكەن، 
بەگژیەكداچوونە و ئەوەی 
قەوما.  بقەومێ  نەدەب������وو 
هەڵەیەكی  )نەرمین(  لێرە 
زۆر گ������ەورەی ك������رد كە 
ئەو  گەیاندە  كێش������ەكەی 
ئاس������تە. چونك������ە دەبوایە 
ئەگەر  ناكۆكی  بیزانیایە، 
لەس������ەر پارە و م������اڵ بوو 
دەكرێ بەبێ شەڕ و لێكدان 
و گەورەك������ردن چارەس������ەر 
دوای  پاش������ان  بك������رێ. 
ئەوەی ش������ەڕەكە قەوما و 
ئ������ەو رووداوە ناخۆش������ەی 
لێكەوت������ەوە، كەس������وكاری 
)نەرمین( گەیش������تنە ئەو 

بڕوای������ەی ك������ە براكان������ی 
خۆیانە،  مافی  حەسەنیش 
چ بە شەرع و چ بە یاساش 
بەش������ە میراتی خۆیان كە 
وەربگرن،  دەكەوێ  بەبەریان 
و  لێكنەگەیش������تن  ئەو  كە 
كەللەرەقی������ەش روویداوە بە 
ناهەق كردوویانە و غەدریان 
چۆنێك  ه������ەر  لێكردوون.. 
بێ������ت ه������ەردوولا پێكهاتن 
لەس������ەر ئەوەی كە حەسەن  
و براكانی بەشە میراتەكەی 
قەرەبووی  وەربگرن،  خۆیان 
كوژراوەكەشیان  برا  خوێنی 
ئاش������تەواییەكی  و  ب������دەن 
خەرجی  بكەن،  راستەقینە 
چارەس������ەركردنی ئەو برایەی حەسەن كە بە گوللە بریندار بوو، 
لەگەڵ قەرەبووكردنەوە بدەن.. هەردوولاش لە دادگا ئاشتەوایی 
بكەن و لە یەك خۆشبن. سەبارەت بە بكوژەكەش با بەپێی یاسا 
س������زای خۆی وەربگرێ. جا بە حوكمدانی بێت یان ئازادكردنی 

بێت..
ئیتر دوای ئەوەی ئاگری شەڕەكە كوژایەوە و باری هێمن و 
ئارام������ی بۆ هەردوو خێزان گەڕایەوە، دوای ماوەیەك )نەرمین( 
ئ������ازاد كرا، وەك������و پێش������تریش بنەماڵەی هەردوولا لەس������ەری 
پێكهاتبوون كە حەس������ەن )نەرمی������ن( بگەڕێنێتەوە لای خۆی و 
شیرازەی خێزانەكەیان هەڵنەوەشێتەوە و لە )نەرمین( خۆشبێت. 
ئیدی كە )نەرمین( گەڕایەوە حەسەنیش، وەك بەڵێنی دابوو لێی 
خۆش بوو، ئەویش بەڵێنی دا كە ئەو كارەساتە بۆی ببێتە وانە و 
پەندێك، جارێكی تر هەڵەی وەها زەبەلاح ببڕای ببڕ نەكاتەوە و 
وەك پەندێك بۆ منداڵەكانیشی بگێڕێتەوە و هەرگیز منداڵەكانی 
لەس������ەر درۆكردن و ش������ت گەورەكردن و هاندانی بە ئەنقەست و 

فیتنە و ئاژاوەنانەوە و خۆپەرستی، پەروەردە نەكات.
ئینج������ا دوای ئ������ەوەی دادگا بە س������ێ س������اڵ حوكمی ئەو 
برایەی نەرمینی دا كە یەكێ لە براكانی حەس������ەنی كوشتبوو، 
ماوەیەكی  ئ������ەوەی  دوای 
ل������ە  حوكمەك������ەی  زۆری 
بەندیخان������ە ب������ردە س������ەر، 
بەبەرلێخۆشبوونێكی تایبەت 
كەوت. ئەویش دوای ئەوەی 
براوكەس������وكاری حەس������ەن 
لێی خ������ۆش بوون و گەردن 
ئ������ازادی ك������را، گەڕایەوە 
س������ەر كاروكاس������بی خۆی 
و بڕیاری������دا بۆ هەتاهەتایە 
توخن������ی دەمانچە و هیچ 
چەكێك������ی وەها كوش������ندە 
نەكەوێت������ەوە ك������ە لە كاتی 
توڕەی������ی،  و  هەڵچ������وون 
كارەس������ات ب������ە مرۆڤ������ی 

هەڵچوو دەخوڵقێنن.

چ جیاوازی هەیە 
ئەگەر )نۆبەرە( كچ بێ یا كوڕ؟

 )كوڕ یا كچ( هەردووكیان 
جگەرگۆشەی دایك و باوكن، 

هەردووكیان پارچەیەكن لە 
جەستە و گیانی باوانیان، لە 
راستیدا چ جیاوازییەكیان بۆ 

ئەوان نییە. كەچی لەسەر 
زەمینی واقیعیشدا، زۆرجار 

بەشێوەیەكی دڵڕەقانەش جیاوازی 
كراوە و دەكرێ. تەنانەت بۆتە 

مایەی كێشەی گەورە بۆ 
هەندێ لە ژنان... پیاو هەبووە 
زۆری حەزی لێبووە نۆبەرەكەی 
)كوڕ( بێت، بەڵام هاوسەرەكەی 

كچی بووە، ئیدی كابرا 
چاوی چۆتە پشتی سەرییەوە، 

جا یا بە شكاندنەوە و بە 
چاودانانەوە منداڵە كچەكەی لە 
ژنەكەی قبوڵ كردووە، یانیش 

كردوویەتییە 

بەزم و هەڵڵایەك ژنەكەی 
تامی خۆشی و شیرینی 
لەدایكبوونی یەكەمین 
منداڵی لیبۆتە ژەهری تاڵ. 
ئیدی هەشە تەنیا گرژومۆن 
بووە و لە چاوەڕێی سكێكی 
تری ژنەكەیدا قەهری ناو 
دڵی خواردۆتەوە.
تۆ بڵێی ئەگەر نۆبەرە 
)كوڕ( بێت بۆچی هێندە 
بایەخی هەیە، ئەی ئەگەر 
كچ بوو، چ جیاوازییەكیان 
هەیە، ئاخۆ هەردووكیان 
بەندەی خودا نین..؟ ئایا 
دەتوانین بە چاوێكی مرۆڤانە 
تەماشای هەردووكیان 
بكەین و ئەو جیاوازیكردنە 
لە بیرومێشكمان، لە دڵ و 

دەروونمان بسڕینەوە.. چۆن؟

توێژەرێكی كۆمەڵایەتی:
بە گۆڕینی سیستەمی 

پەروەردە ئەو 
زهنییەتەش دەگۆڕێ

شتێكی سروشتییە ئەگەر پیاوێك حەز بكات یەكەم منداڵی كوڕ 
بێت، بەڵام ئەوەی كە سروش������تی نییە ئەوەیە پیاو كە نۆبەرەكەی 
كوڕ نەبوو ئیدی بیكاتە كێشە و ژنەكەی پێ ئازار بدات. هەروەها 
زۆرێ������ك لە ئافرەتان لەو بڕوایەدان كە ئەوەندەی پیاو گرنگی بەم 
مەسەلەیە دەدات ئافرەت ئەوەندە گرنگی پێنادات. هەروەك خاتوو 
)هێرۆ كەریم( دەڵێ: بە بڕوای من بەش������ی زۆری پیاوان بە دڵ 
حەز دەك������ەن نۆبەرەكەیان كوڕ بێت. من كە س������ێ منداڵم هەیە، 
2 كوڕ و كچێك لەس������كی یەكەمم������دا مێردەكەم گوتی زۆر حەز 
دەكەم نۆبەرەمان كوڕ بێت، ئیدی خوای دەكرد س������كەكانی ترت 
هەمووی جمكەی كچ دەبوون، چ كێشەیەكم نییە. ئیدی ئەوەبوو، 
سكی یەكەمم كوڕ بوو، ئەوسا كە هەواڵەكەیان پێدا، دواتر بۆیان 
گێڕامەوە، گوتیان لەخۆشیان سەمای دەكرد. پاشتر كە لێم پرسی 
ئەرێ پیاوەكە راستە گوتیان كە گوێت لێبوو نۆبەرەمان كوڕ بوو 
س������ەمات كردووە، گوتی ئەرێ وەڵڵا سەمام كرد و هەڵپەڕكێشم 
كرد. ئیجا س������كی دووەمیش������م هەر كوڕ بوو، ئەوسا بە تەواوەتی 
دڵی خۆش بوو و چ كێش������ەیەكی نەماوە، كە سكی سێیەمم كچ 
بوو، چ بایەخێكی ئەوتۆی پێنەدا، بۆیە ئەو بڕوایەم لەلا دروست 
بووە پیاوێك نابینی كە زۆری حەز لە منداڵی كوڕ نەبێ، مەگەر 

بە دەگمەن نەبێت.
هەروەها خاتوونێك������ی تر بە ناوی )نەزیه������ە عەبدولڕەحمان( 
مامۆس������تای دواناوەندی، لەو بڕوایەدای������ە، چونكە پیاو، خۆی 
رەگەزی نێرە و هەر لەو س������اتەی كە لە دایك دەبێ و تا گەورە 
دەبێ بە دیوێكدا كە خۆی كوڕە هەمیشە نازی زیاتری پێدەدرێ 

و جێگە و مەقامی گەورەتری دەبێ لەناو خێزاندا، بە دیوێكی 
تریشدا لەسەر )نێرایەتی( بوونی خۆی و بە گرنگ زانینی ئەو 
نێرایەتییە پەروەردە دەكرێ و ئیتر ئەم پەروەردەیە دەبێتە بەش������ێك 
لە كەس������ایەتی ئەو مرۆڤە. ئیتر )هەروەك خاتوو نەزیهە( دەڵێ: 
بۆی������ە ئەو كوڕە كە بەهۆی ل������ە دایكبوونی نۆبەرەكەی و پێش 
ئەو ماوەیەش، هەستی خۆشحاڵ بوونی خۆی بە لەدایكبوونی 
منداڵێكی نێرینە وەك باوكێك دەردەبڕێ، ش������تێكی سروشتییە و 
دەرهاوێش������تەی ئەو پرۆس������ەی پەروەردەیە كە ئەو مرۆڤە تیایدا 
گەورە بووە. بۆیە بەڕای من مەگەر رۆش������نبیربوون و بەهۆی 
هەندێ مەس������ەلەی دیكەوە ئەو هەستەی لەلا كەم بێت ئەگەر 
نا پیاو لەو مەس������ەلەیەدا زۆر كارتێكراوە ب������ەو كولتوورەوە، كە 
كولتوورێكی خێڵەكیانەیە. من مێردەكەم، كە ئەویش دەرچووی 
زانكۆیە، هەستی خۆی لەمەڕ ئەوەی كە حەز دەكات نۆبەرەمان 
كوڕ بێت نەدەش������اردەوە بەڵام زۆر جاریش دەیگووت، خۆ ئەگەر 
كچیش بێت كێش������ەیەك نییە. كەچی هەر لەو قوتابخانەیەی كە 
من وانەی تیادا دەڵێمەوە، ژنە مامۆستایەكی هاوڕێمان هەبوو، 
كە تازە ساڵێك بوو مێردی كردبوو، كاتێك نۆبەرەكەی كچ دەبێ، 
مێردەكەی هەڵدەچێ و تەڵاقی دەدات، بەڵام دوای دوو هەفتە 
پەش������یمانی دەكەنەوە و تەڵاقەكەی لای مامۆستایەكی ئایینی 
چاك دەكاتەوە، بەڵام ئەم مامۆس������تایە كە زانی مامۆستاكانی 
هاوڕێ������ی زانیویان������ە بە كێش������ەكەی خ������ۆی و مێردەكەی كە 
لەس������ەر ش������تێكی چەند بێ ماناش بووە، لە شەرمان خۆی بۆ 

قوتابخانەیەكی تر گواستەوە.

كێشەكە ئەوە نییە تەنیا پیاو حەز دەكات، بەڵكو وەك هەندێ لە 
ئافرەتان و پیاوان دەڵێن ئافرەتیش هەیە حەز دەكات نۆبەرەكەی كوڕ 
بێت. هەوەك خاتوو )ئیڤان جەلال( دەڵێ: هەندێك ئافرەت هەن، لە 
پی������اوان زیاتر حەز دەكەن نۆبەرەیان كوڕ بێت. تەنانەت ئافرەتی وا 
هەبووە كە نۆبەرەكەی كوڕ بووە، وەك ئەوەی سەرمایەكی مادی و 
مەعنەوی گەورەی دەستكەوتبێت، خۆی بە نۆبەرەكەی لە پێش 
ئافرەتان������ی دی باداوە و نازی پێك������ردووە. هەندێك ئافرەتیش بۆ 
ئەوەی تووش������ی سەریەشە نەبێ لەگەڵ مێرد و ماڵە خەزوورانی، 

حەز دەكات نۆبەرەكەیان كوڕ بێت. 
)یونس محەمەد( كە پارێزەرە پێی وایە بەشێك لە ئافرەتانیش، 
وەكو غەریزەیەك، پێیان خۆش������ە كوڕیان بێ������ت. بەو پێیەی كوڕ 
نیش������انەی پش������ت و پەنایە بۆ دایك و باوك، بێگومان كولتووری 
گوندنشین زیاتر گرنگی بە رەگەزی نێرینە و بایەخی ئەو رەگەزە 
خێزان دەدات. بەڵام لە شارەكان ئەو بایەخە كەمتر دەبێتەوە و جۆرێك 

لە یەكسانی لە تەماشاكردنی هەردوو رەگەزەكە دەبینرێ.
م������رۆڤ هەر مرۆڤە،چ نێر بێ������ت، یا مێ، نرخی خۆی هەیە 
و ژیان و بوونەكەی هەر پیرۆزە و هیچ جیاوازیەكیش������یان نییە، 
ئەمە قس������ەی )سامی لەتیف برا(یە. ئەو لەو بڕوایەدایە كە ئەوە 
دابونەریتی كۆمەڵایەتی و عەقڵیەت������ی تاكەكانە ئەو جیاوازییە 
نامرۆڤانەی������ە دروس������ت دەكات و دەیكاتە بەش������ێك لە پەروەردەی 
تاكەكان. ئەگەر نۆبەرە كوڕ نەبێ ئایا هیچ شتێك روودەدات، ئایا 
دنیا دەڕووخێ بێگومان نەخێر. ئەمە پەروەردەیەكی دواكەوتووانە 

و سەرەتاییانەیە و پێویستە نەمێنێ.. 

بە هەمان ش������ێوە )رەوەز عەبدولكەریم(یش لەو بڕوایەدایە كە 
ئ������ەو جیاوازیكردنە ش������تێكی ناڕەوایە.. ئەو دەڵێ: پێم س������ەیرە 
مرۆڤ لەم زەمەنەدا هەبێ و بەو جۆرەش بیر بكاتەوە. ئاخر ئەو 
منداڵەی كە دەیبێ جگەرگۆش������ەیەتی، جا كوڕ بێ یان كچ. 
نازانم مرۆڤ چۆن دڵی دێت جی������اوازی لە نێوان منداڵەكانی 
بكات و ئەگ������ەر نۆبەرەكەی كچ بێ دڵی پێ تەنگ و نائارام 

و نیگەران بێت.
ئەم هەس������تە لای پیاو، وەك لە پێشەوەش گوتمان دەرەنجامی 
پەروەردەیەكی هەڵە و دواكەوتووانەیە، كە پەروەردەی نێرسالارییە، 
ئەگین������ا ئەگەر هەردوو رەگەز بەیەك چاو، وەك دوو رەگەز كە 
هەردووكیان مرۆڤن و تەواوكەری یەكترن تەماش������ا بكرێن، ئەو 

جیاوازی پێكردنەش نامێنێ.
خاتوو )پەروین حوس������امەدین( كە توێژەرێكی كۆمەڵایەتییە، 
جەخت لەس������ەر ئەوە دەكاتەوە ئەگەر توانیمان هوش������یارییەكی 
دەروون������ی و كۆمەڵایەت������ی لای نەوەی نوێ دروس������ت بكەین، 
لەناو خێزان و دواتر قوتابخانە و سیس������تەمی پەروەردەییماندا، بە 
چاوێكی یەكسانیەوە و بەڕێزەوە سەیری رۆڵ و پێگەی هەردوو 
رەگ������ەز، هەر لە منداڵییەوە بكەی������ن، ئەگەر دایك و باوك لایان 
گرنگ بێ كە منداڵێكی تەندروس������ت و لەشساغیان ببێ، جا 
كوڕ بێ یا كچ، ئەگەر لەناو قوتابخانەكاندا هەر لە سەرەتاییەوە 
ت������ا زانكۆش كچ و كوڕ تێكەڵاو ب������ن و هەمان رۆڵیان پێبدرێت 
ئیدی دەتوانین بەسەر ئەو زیهنیەتەدا زاڵ بین و وەكو نەریتێكیش 

ریشەكێشی بكەین..

 )كوڕ یا كچ( هەردووكیان 
جگەرگۆشەی دایك و باوكن، 

هەردووكیان پارچەیەكن لە 
جەستە و گیانی باوانیان، لە 
راستیدا چ جیاوازییەكیان بۆ 

ئەوان نییە. كەچی لەسەر 
زەمینی واقیعیشدا، زۆرجار 

بەشێوەیەكی دڵڕەقانەش جیاوازی 
كراوە و دەكرێ. تەنانەت بۆتە 

مایەی كێشەی گەورە بۆ 
هەندێ لە ژنان... پیاو هەبووە 
زۆری حەزی لێبووە نۆبەرەكەی 
)كوڕ( بێت، بەڵام هاوسەرەكەی 

كچی بووە، ئیدی كابرا 
چاوی چۆتە پشتی سەرییەوە، 

جا یا بە شكاندنەوە و بە 
چاودانانەوە منداڵە كچەكەی لە 
ژنەكەی قبوڵ كردووە، یانیش 

كردوویەتییە 

بەزم و هەڵڵایەك ژنەكەی 
تامی خۆشی و شیرینی 
لەدایكبوونی یەكەمین 
منداڵی لیبۆتە ژەهری تاڵ. 
ئیدی هەشە تەنیا گرژومۆن 
بووە و لە چاوەڕێی سكێكی 
تری ژنەكەیدا قەهری ناو 
دڵی خواردۆتەوە.
تۆ بڵێی ئەگەر نۆبەرە 
)كوڕ( بێت بۆچی هێندە 
بایەخی هەیە، ئەی ئەگەر 
كچ بوو، چ جیاوازییەكیان 
هەیە، ئاخۆ هەردووكیان 
بەندەی خودا نین..؟ ئایا 
دەتوانین بە چاوێكی مرۆڤانە 
تەماشای هەردووكیان 
بكەین و ئەو جیاوازیكردنە 
لە بیرومێشكمان، لە دڵ و 

دەروونمان بسڕینەوە.. چۆن؟

هەندێك ئافرەت بۆ ئەوەی 
لەگەڵ مێرد و ماڵە 
خەزوورانی 
تووشی گرفت 
نەبێ حەز دەكات 
نۆبەرەكەی كوڕ بێ


